
Nóta míniúcháin a ghabhann leis an togra le haghaidh athbhreithniú ar an Rialachán 
maidir le cabhair de minimis a dheonaítear do ghnóthais a sholáthraíonn seirbhísí lena 

ngabhann leas eacnamaíoch ginearálta 
 
 
Tiocfaidh an dréacht-Rialachán de minimis maidir le seirbhísí lena ngabhann leas 
eacnamaíoch ginearálta in ionad Rialachán 360/2012 de minimis maidir le seirbhísí lena 
ngabhann leas eacnamaíoch ginearálta 1a rachaidh in éag an 31 Nollaig 2023. Tá sé bunaithe 
ar thorthaí State aid policy evaluation [meastóireachta cuimsithí a rinneadh ar bheartas 
Státchabhrach]. Seoladh Glao ar Fhianaise lenar ghabh tréimhse aiseolais a mhair ón 12 
Nollaig 2022 go dtí an 9 Eanáir 2023. 
 
Cistiú poiblí do ghnóthais chun seirbhísí lena ngabhann leas eacnamaíoch ginearálta a 
sholáthar, ar gnóthais iad a chomhlíonann na coinníollacha maidir le Státchabhair mar a 
shainmhínítear in Airteagal 107(1) den Chonradh ar Fheidhmiú an Aontais Eorpaigh, ní mór, 
de ghnáth, an cistiú sin a fhógairt don Choimisiún agus é a fhormheas sula gcuirtear i 
bhfeidhm é2. Is é is aidhm do na prionsabail is bun le rialacha an Aontais maidir le 
Státchabhair a áirithiú nach gcruthaítear iomaíochas éagórach do chuideachtaí a sholáthraíonn 
seirbhísí lena ngabhann leas eacnamaíoch ginearálta laistigh de mhargadh inmheánach an 
Aontais. Le Rialachán de minimis maidir le seirbhísí lena ngabhann leas eacnamaíoch 
ginearálta, díolmhaítear méideanna beaga cabhrach a dheonaítear do sholáthraithe seirbhísí 
lena ngabhann leas eacnamaíoch ginearálta ó rialú Státchabhrach toisc go meastar nach 
mbíonn aon tionchar acu ar iomaíochas agus ar thrádáil i margadh inmheánach an Aontais.  

Leis an dréacht atá beartaithe den Rialachán de minimis maidir le seirbhísí lena ngabhann leas 
eacnamaíoch ginearálta tugtar isteach athruithe a bhaineann go príomha leis na trí ghné seo a 
leanas:  
 

(i) méadú ar an uasteorainn de minimis maidir le seirbhísí lena ngabhann leas 
eacnamaíoch ginearálta a fhéadfaidh soláthraí seirbhísí lena ngabhann leas 
eacnamaíoch ginearálta a fháil ó EUR 500 000 go EUR 650 000  in aghaidh an 
Bhallstáit thar aon tréimhse trí bliana. Tá sé mar aidhm leis an méadú sin ar an 
uasteorainn an boilsciú a chur san áireamh (don tréimhse 2012-2030). 

 
(ii) coincheapa áirithe i Rialachán de minimis maidir le seirbhísí lena ngabhann leas 

eacnamaíoch ginearálta a ailíniú leis an Rialachán ginearálta de minimis3 (go háirithe 
coincheap an ‘ghnóthais aonair’ agus forálacha maidir le ‘gnóthais a bhfuil 
deacrachtaí acu’ agus ‘cumaisc agus éadálacha’). 

 
1  Rialachán (AE) Uimh. 360/2012 ón gCoimisiún an 25 Aibreán 2012 maidir le hAirteagail 107 agus 108 den 

Chonradh ar Fheidhmiú an Aontais Eorpaigh a chur i bhfeidhm maidir le cabhair de minimis a dheonaítear 
do ghnóthais a sholáthraíonn seirbhísí lena ngabhann leas eacnamaíoch ginearálta, IO L 114, 26.4.2012, 
lch. 8. 

2  Mura ndéantar an beart a dhíolmhú ó fhógra faoi inter alia Cinneadh ón gCoimisiún an 20 Nollaig 2011 
maidir le hAirteagal 106(2) den Chonradh ar Fheidhmiú an Aontais Eorpaigh a chur i bhfeidhm ar 
Státchabhair i bhfoirm cúitimh seirbhíse poiblí a dheonaítear do ghnóthais áirithe a bhfuil de chúram orthu 
seirbhísí lena ngabhann leas eacnamaíoch ginearálta a oibriú, IO L 7, 11.1.2012, lch. 3. 

3  Tá an Rialachán ginearálta de minimis á athbhreithniú faoi láthair. Féach ar https://competition-
policy.ec.europa.eu/public-consultations/2022-de-minimis_en.  

https://eur-lex.europa.eu/legal-content/EN/ALL/?uri=CELEX%3A32012R0360
https://eur-lex.europa.eu/legal-content/EN/ALL/?uri=CELEX%3A32012R0360
https://ec.europa.eu/info/law/better-regulation/have-your-say/initiatives/11835-State-subsidy-rules-for-health-and-social-services-of-general-economic-interest-evaluation-_en
https://ec.europa.eu/info/law/better-regulation/have-your-say/initiatives/13568-State-aid-review-of-rules-on-exemptions-for-small-amounts-of-aid-to-services-of-general-economic-interest_en
https://competition-policy.ec.europa.eu/public-consultations/2022-de-minimis_en
https://competition-policy.ec.europa.eu/public-consultations/2022-de-minimis_en


 
(iii) na ceanglais trédhearcachta a neartú trí chlár poiblí éigeantach a thabhairt isteach ar 

an leibhéal náisiúnta nó ar leibhéal an Aontais. 
 
Na chéad chéimeanna eile 
Tar éis comhairliúchán poiblí agus tar éis dul i gcomhairle leis an gCoiste Comhairleach, 
féadfaidh an Coimisiún an dréacht-Rialachán de minimis  maidir le seirbhísí lena ngabhann 
leas eacnamaíoch ginearálta a athbhreithniú chun aiseolas a fuarthas ó pháirtithe leasmhara 
agus ó na Ballstáit a chur san áireamh.  


